
 გადაწყვეტილება
 

 
შპს საქართველოს უნივერსიტეტის "ქართული მედიევისტიკა – ენისა და ლიტერატურის
კვლევების" სამაგისტრო საგანმანათლებლო პროგრამისთვის პირობითი აკრედიტაციის

მინიჭების შესახებ
 
  

1. გადაწყვეტილების მიღების სამართლებრივი საფუძვლები
1.1 „უმაღლესი განათლების შესახებ" საქართველოს კანონის 66-ე მუხლის პირველი პუნქტის,
„განათლების ხარისხის განვითარების შესახებ" საქართველოს კანონის 22-ე მუხლის პირველი
პუნქტისა და საქართველოს განათლებისა და მეცნიერების მინისტრის 2011 წლის 4 მაისის
№65/ნ ბრძანებით დამტკიცებული „საგანმანათლებლო დაწესებულებების საგანმანათლებლო
პროგრამების აკრედიტაციის დებულების" (შემდგომში - აკრედიტაციის დებულების) 27  - ე2

მუხლის პირველი პუნქტის მიხედვით, საგანმანათლებლო პროგრამების აკრედიტაციის საბჭო
(შემდგომში - საბჭო) სააკრედიტაციო დოკუმენტაციის, აკრედიტაციის ექსპერტთა ჯგუფის
დასკვნის, დაწესებულების მიერ აკრედიტაციის ექსპერტთა ჯგუფის დასკვნის პროექტზე
წარმოდგენილი არგუმენტირებული პოზიციის შესწავლისა და ზეპირი მოსმენის გამართვის
საფუძველზე იღებს გადაწყვეტილებას საგანმანათლებლო დაწესებულების საგანმანათლებლო
პროგრამების აკრედიტაციის თაობაზე. აკრედიტაციის დებულების 27  - ე მუხლის მე-55

პუნქტის თანახმად, საბჭო ვალდებულია დაასაბუთოს მის მიერ მიღებული გადაწყვეტილება.
1.2. „განათლების ხარისხის განვითარების შესახებ" საქართველოს კანონის 22-ე მუხლის მე-2
პუნქტის „ბ" ქვეპუნქტისა და აკრედიტაციის დებულების 27  მუხლის პირველი პუნქტის „ბ"5

ქვეპუნქტის შესაბამისად, საგანმანათლებლო პროგრამის პირობითი აკრედიტაციის შესახებ
გადაწყვეტილებას იღებს საბჭო, თუ „განათლების ხარისხის განვითარების შესახებ"
საქართველოს კანონის 22-ე მუხლის მე-5 და მე-9 პუნქტების და აკრედიტაციის დებულების 276

-ე მუხლის პირველი პუნქტის „გ" ქვეპუნქტის თანახმად, საგანმანათლებლო პროგრამა
სრულად ვერ აკმაყოფილებს აკრედიტაციის სტანდარტებს, კერძოდ, თუ საბჭოს მიერ
საგანმანათლებლო პროგრამა აკრედიტაციის სტანდარტებთან შესაბამისობის შეფასებისას: ერთ
სტანდარტთან მიმართებით მაინც შეფასდა, როგორც „ნაწილობრივ შესაბამისობაშია
სტანდარტის მოთხოვნებთან" და არცერთ სტანდარტთან მიმართებით არ შეფასდება, როგორც
„არ არის შესაბამისობაში სტანდარტის მოთხოვნებთან".
1.3. „აკრედიტაციის დებულების" 27 -ე მუხლის მე-3 პუნქტის შესაბამისად, აკრედიტაციის5

მინიჭების შესახებ გადაწყვეტილების მიღების შემთხვევაში, საბჭო უფლებამოსილია
აკრედიტაციის მაძიებელს მისცეს რეკომენდაციები.

1.4. „განათლების ხარისხის განვითარების შესახებ" საქართველოს კანონის 22-ე მუხლის მე-5
პუნქტისა და აკრედიტაციის დებულების 27  - ე მუხლის მე-4 პუნქტის მიხედვით, პირობითი6

აკრედიტაციის ვადაა არაუმეტეს 4 წელი.
 
 
2. აღწერილობითი ნაწილი და დასაბუთება
2.1. სსიპ - განათლების ხარისხის განვითარების ეროვნული ცენტრის დირექტორის 2025 წლის
25 ნოემბრის №1677322 ბრძანების საფუძველზე, განხორციელდა დაწესებულების "ქართული
მედიევისტიკა – ენისა და ლიტერატურის კვლევების" სამაგისტრო საგანმანათლებლო
პროგრამის შეფასება.
2.2 საბჭომ შეისწავლა საგანმანათლებლო პროგრამის აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში
ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიცია.
2.3 სააკრედიტაციო განაცხადის, აკრედიტაციის ექსპერტთა ჯგუფის დასკვნისა და ექსპერტთა
ჯგუფის დასკვნის პროექტზე აკრედიტაციის მაძიებლის მიერ ცენტრისთვის წარმოდგენილი
არგუმენტირებული პოზიციის, ასევე, სხდომაზე დაინტერესებული მხარის ზეპირი პოზიციის
მოსმენის საფუძველზე, საბჭომ სრულად გაიზიარა ექსპერტთა დასკვნაში ასახული
სტანდარტების საერთო შეფასება, თუმცა განახორციელა გარკვეული ცვლილებები, კერძოდ:
ა) საბჭომ სტანდარტის 1.3. კომპონენტთან გაცემულ რეკომენდაციას: "რეკომენდებულია,
პროგრამამ შეიმუშაოს შესაბამისი და თანმიმდევრული დოკუმენტი, რომელიც განმარტავს
პროგრამის სწავლის შედეგების შეფასების მექანიზმს, მათ შორის: პირდაპირი შეფასების
მეთოდებს შესაბამისი ინსტრუმენტებით, სამიზნე ნიშნულებს, სამიზნე ნიშნულებიდან
შესაძლო გადახრების ზღვარს, სამიზნე ნიშნულის მიუღწევლობის შემთხვევაში რეაგირების
მექანიზმებს: საჭიროების შემთხვევაში დაინერგოს არაპირდაპირი შეფასების მეთოდები
მკაფიო და თანმიმდევრული მექანიზმის საფუძველზე" შეუცვალა ფორმულირება და
ჩამოაყალიბა შემდეგი სახით: "რეკომენდებულია, დაწესებულებამ დახვეწოს სწავლის
შედეგების შეფასების მექანიზმი და შეიმუშაოს პროგრამის სწავლის შედეგების შეფასების
გეგმა."
ბ) საბჭომ მიიჩნია, რომ სტანდარტის 1.3. კომპონენტთან გაცემული რეკომენდაცია:
"რეკომენდებულია, პროგრამის განმახორციელებელ პერსონალს გაეწიოს მეტი მხარდაჭერა და
ჩაუტარდეს რეგულარული ტრენინგები სწავლის შედეგების შემუშავების, გაზომვისა და
ანალიზის უნარების განვითარების მიზნით." შინაარსობრივად შეესაბამება სტანდარტის 4.3.
კომპონენტს (აკადემიური, სამეცნიერო და მოწვეული პერსონალის პროფესიული განვითარება)
და შესაბამისად, აღნიშნული რეკომენდაცია განხილულ იქნა, როგორც სტანდარტის 4.3.
კომპონენტთან გაცემული, შედეგად სტანდარტის 4.3. კომპონენტი, ნაცვლად "შესაბამისობაშია
აკრედიტაციის სტანდარტის მოთხოვნებთან", განისაზღვრა, როგორც "მეტწილად
შესაბამისობაშია აკრედიტაციის სტანდარტის მოთხოვნებთან".
გ) საბჭომ სტანდარტის 1.5 კომპონენტში გაცემული რეკომენდაცია "რეკომენდებულია,
გასწორდეს სულაბუსებში არსებული ტექნიკური უზუსტობები", გადაიტანა რჩევებში შემდეგი
ფორმულირებით: "სასურველია, გასწორდეს სულაბუსებში არსებული ტექნიკური
უზუსტობები".
დ) საბჭომ არ გაიზიარა სტანდარტის 4.1 კომპონენტში გაცემული რეკომენდაცია:
"რეკომენდებულია, პროგრამის კოორდინატორს ჰქონდეს დოქტორის ხარისხი."
ზემოაღნიშნულ ცვლილებებს გავლენა არ მოუხდენია პირველი და მე - 4 სტანდარტების
საერთო შეფასებაზე.
 
3. სარეზოლუციო ნაწილი

„უმაღლესი განათლების შესახებ" საქართველოს კანონის 66-ე მუხლის პირველი პუნქტის, მე-2
პუნქტის "ბ" ქვეპუნქტის, მე-3 და მე-5 პუნქტების, „განათლების ხარისხის განვითარების
შესახებ" საქართველოს კანონის 22-ე მუხლის პირველი პუნქტის, მე-2 პუნქტის „ბ" ქვეპუნქტის,
მე-5 და მე-9 პუნქტების, აკრედიტაციის დებულების 27  მუხლის პირველი პუნქტის, 27  - ე2 5

მუხლის პირველი პუნქტის „ბ" ქვეპუნქტისა და მე-5 პუნქტის, 27  - ე მუხლის პირველი6

პუნქტის „გ" ქვეპუნქტის და საქართველოს ზოგადი ადმინისტრაციული კოდექსის 53-ე
მუხლის, „საჯარო სამართლის იურიდიული პირის - განათლების ხარისხის განვითარების
ეროვნული ცენტრის საქმისწარმოების წესისა და შინაგანაწესის დამტკიცების შესახებ” სსიპ -
განათლების ხარისხის განვითარების ეროვნული ცენტრის დირექტორის 2011 წლის 01 ივნისის
№223 ბრძანების მე-8 მუხლისა და საქართველოს ზოგადი ადმინისტრაციული კოდექსის 53-ე
მუხლის შესაბამისად, შესაბამისად,
 
 

გადაწყვიტა:
 

1. დაკმაყოფილდეს შპს საქართველოს უნივერსიტეტის მიერ წარმოდგენილი სააკრედიტაციო
განაცხადი და დანართი №1-ით გათვალისწინებულ "ქართული მედიევისტიკა – ენისა და
ლიტერატურის კვლევების" სამაგისტრო საგანმანათლებლო პროგრამას მიენიჭოს პირობითი
აკრედიტაცია 4 წლის ვადით - 2030 წლის 11 მარტამდე.
2. ცნობილ იქნას აკრედიტაციის ექსპერტთა ჯგუფის დასკვნა "ქართული მედიევისტიკა – ენისა
და ლიტერატურის კვლევების" სამაგისტრო საგანმანათლებლო პროგრამის შესახებ ამ 
გადაწყვეტილების განუყოფელ ნაწილად (დანართი № 2).
3. ცნობილ იქნას საბჭოს 2026 წლის 11 მარტის სხდომის № 300112 ოქმის №01 ნაწილი ამ
გადაწყვეტილების განუყოფელ ნაწილად (დანართი № 3).
4. დაწესებულებას შესასრულებლად განესაზღვრა შემდეგი რეკომენდაციები:

რეკომენდებულია, დაწესებულებამ დახვეწოს სწავლის შედეგების შეფასების მექანიზმი
და შეიმუშაოს პროგრამის სწავლის შედეგების შეფასების გეგმა;
რეკომენდებულია, პროგრამის სტრუქტურაში განხორციელდეს ცვლილებები და
მედიევისტიკის კვლევების სამაგისტრო პროგრამის აკადემიური კურსები სრულად
დაექვემდებაროს (შეესაბამოს) პროგრამის მიზნებსა და სწავლის შედეგებს;
რეკომენდებულია, მედიევისტიკის კვლევების სამაგისტრო პროგრამაში შევიდეს კურსი
ქართულ ჰაგიოგრაფიულ მწერლობაზე;
რეკომენდებულია, მედიევისტიკის კვლევების სამაგისტრო პროგრამაში შევიდეს კურსი
გვიანი შუასაუკუნეების ქართული საერო ლიტერატურის შესახებ;
რეკომენდებულია, მედიევისტიკის კვლევების სამაგისტრო პროგრამაში შევიდეს კურსი
„ციფრული ჰუმანიტარია“;
რეკომენდებულია, გაუქმდეს, ჩანაცვლდეს ან სრულად მოდიფიცირდეს სასწავლო კურსი
„ფილოლოგიური კვლევის მეთოდები“, რათა მისი მიზნები, სწავლის შედეგები და
თემატური შინაარსი შეესაბამებოდეს მაგისტრატურის საფეხურის მოთხოვნებს;
რეკომენდებულია, სასწავლო კურსი „ქართული ნათარგმნი ჰაგიოგრაფია“ ადაპტირდეს
მაგისტრატურის საფეხურისთვის და საბაკალავრო დონეზე გათვალისწინებული
აკადემიური წერის თემებიდან კონცენტრირდეს ქართული ნათარგმნი ჰაგიოგრაფიის
სპეციფიკური თავისებურებების შესწავლაზე;
რეკომენდებულია, სტუდენტებმა შეისწავლონ ქართულად ნათარგმნი ჰაგიოგრაფიის
ძირითადი საკითხები და ამავე დროს, უწყვეტი შეფასების ფარგლებში, სემესტრის
განმავლობაში მოამზადონ ერთი არგუმენტირებული წერითი ნაშრომი;
რეკომენდებულია, პროგრამის აკადემიური პერსონალი დაკომპლექტდეს უშუალოდ
ფილოლოგიის სფეროდან;

რეკომენდებულია, პროგრამის მდგრადობის უზრუნველყოფის მიზნით, შენარჩუნდეს
დაბალანსებული თანაფარდობა აფილირებულ აკადემიურ პერსონალსა და მოწვეულ
სპეციალისტებს შორის;
რეკომენდებულია, სამაგისტრო ნაშრომების ხელმძღვანელებს/ თანახელმძღვანელებს
ჰქონდეთ დოქტორის ხარისხი;
რეკომენდებულია, პროგრამის განმახორციელებელ პერსონალს გაეწიოს მეტი
მხარდაჭერა და ჩაუტარდეს რეგულარული ტრენინგები სწავლის შედეგების შემუშავების,
გაზომვისა და ანალიზის უნარების განვითარების მიზნით;
რეკომენდებულია, გადაიხედოს პროგრამის შემუშავებისა და განვითარების
თვითშეფასების პროცესი და უზრუნველყოფილ იქნეს დაინტერესებული მხარეების
აქტიური ჩართულობა, რაც უზრუნველყოფს პროცესის შეუფერხებელ მიმდინარეობას,
პროგრამის შექმნისა და განვითარების ეტაპების მკაფიო წარმოჩენას და აღნიშნული
პროცესის გამჭვირვალობას გარე დაინტერესებული მხარეებისთვის.

 
5. საბჭოს აღნიშნული გადაწყვეტილება ძალაში შევიდეს 2026 წლის 11 მარტს.
6. საბჭოს მიერ მიღებული გადაწყვეტილება, საქართველოს ზოგადი ადმინისტრაციული
კოდექსის 180-ე მუხლის პირველი ნაწილისა და „განათლების ხარისხის განვითარების შესახებ"
საქართველოს კანონის 241-ე მუხლის პირველი პუნქტის შესაბამისად, საგანმანათლებლო
დაწესებულების მიერ შეიძლება გასაჩივრდეს სააპელაციო საჩივრის სააპელაციო საბჭოში
წარდგენის გზით შემდეგ მისამართზე: ქ. თბილისი, მ. ალექსიძის II შესახვევი №2, ან თბილისის
საქალაქო სასამართლოს ადმინისტრაციულ საქმეთა კოლეგიაში სარჩელის შეტანის გზით
შემდეგ მისამართზე: ქ. თბილისი, დავით აღმაშენებლის ხეივანი №64, აღნიშნული
გადაწყვეტილებისა და მისი დასაბუთებითი ნაწილების (დანართი №1, დანართი №2, დანართი
№3) დაწესებულების ინფორმირების დღიდან დღიდან, ერთი თვის ვადაში.
 

საგანმნათლებლო პროგრამების აკრედიტაციის საბჭოს
სხდომის მდივანი
დურული ციური

საგანმნათლებლო პროგრამების აკრედიატციის საბჭო
თავმჯდომარე
ლევან შავაძე 



დანართი №1  

№  ინფორმაცია საგანმანათლებლო პროგრამის შესახებ  

1  საგანმანათლებლო პროგრამის 

დასახელება  

ქართული მედიევისტიკა – ენისა და 
ლიტერატურის კვლევები 

 

2  ერთობლივი უმაღლესი 
საგანმანათლებლო  

პროგრამა  

- 

3  სტატუსი  ახალი 

4  სტატუსის 

გათვალისწინებით, 

საბჭო(ებ)ს გადაწყვეტილების 

თარიღი და ნომერი  

- 

5  ხელახალი აკრედიტაციის 

შემთხვევაში 

საგანმანათლებლო პროგრამის 

წინა დასახელება  

- 

6  უმაღლესი განათლების საფეხური  მაგისტრატურა 

7  დაშვების წინაპირობები  - 

8  კვალიფიკაციის დონე  მეშვიდე 

9  კვალიფიკაციის დასახელება  ფილოლოგიის მაგისტრი  

 

10  ზოგადი განათლების 

შესაბამისი საფეხურის 

საგნის/საგნების/საგნობრივი 

ჯგუფის სწავლების უფლების 

მითითებით  

- 

11  დეტალური სფეროს დასახელება და 

კოდი (ISCED – F – 2013)  

0232 ლიტერატურა და 

ლინგვისტიკა  

12  სწავლების ენა  ქართული 

13  ECTS კრედიტების ჯამური რაოდენობა  120 

14  განხორციელების ადგილი  მერაბ კოსტავას ქუჩა, №77ა, 0171, 

თბილისი, საქართველო 

15  მსჯავრდებულ აბიტურიენტთა 

საგანმანათლებლო პროგრამაზე 

სწავლა- სწავლების უფლებამოსილება  

- 

16  ამ გადაწყვეტილების ძალაში 

შესვლის თარიღი  

2026 წლის 11 მარტი  



17  აკრედიტაციის საბჭოს მიერ 

გაცემული რეკომენდაციების 

შესრულების თაობაზე 

ანგარიშის წარმოსადგენად 

განსაზღვრული ვადა  

-  

18  აკრედიტაციის ვადის გასვლის თარიღი  2030 წლის 11 მარტი  

  


